
[image: Image]


© Det Norske Samlaget 2020

www.samlaget.no

Omslag: Egil Haraldsen & Ellen Lindeberg | exil design

Epubproduksjon: Epub.dk

ISBN 978-82-340-0373-8


Om denne boka

Giovanni Boccaccios verdskjende klassikar i nytt utval.

Året er 1348. Ti ungdomar flyktar frå svartedauden som herjar i Firenze, og isolerer seg i ein villa på landet. Alle er friske, og i ti dagar underheld dei kvarandre med å fortelje historier.

Dette er ramma for Dekameronen, eit ord som på norsk kan omsetjast til «Dei ti dagane». Storverket frå 1353 omfattar 101 historier på nærare 1000 sider. I dette utvalet finn du tolv av dei forrykande forteljingane. Vi har òg teke med eit utdrag frå Boccaccios skakande vitnesbyrd frå pesten i Firenze.

Boccaccios historier har mykje til felles med eventyra – dei handlar om kløktige tenestefolk og dumme herrar, om lausaktige kvinnfolk og kåte elskarar. Dei spenner frå erotikk til satire, frå det tragiske til det komiske, frå røff humor til livsvisdom.

Dekameronen vert rekna som verdas første novellesamling og er ein grunnstein og eit vendepunkt i verdslitteraturen. Boka er eit av verdas mest betydelege verk og har inspirert forfattarar som Geoffrey Chauser, William Shakespeare, Miguel de Cervantes og Jonathan Swift.

Meir enn noko anna er dette eit skattkammer av gode soger.

Til norsk ved Magnus Ulleland

Utval og føreord ved Jon Rognlien

Byllepesten i Firenze 1348 (I, FRÅ INNLEIINGA)


Lyst og ettertanke i pestens tid

Dekameronen frå 1353 er ei samling røvarhistorier tilrettelagde av den lærde skøyaren Giovanni Boccaccio frå Firenze, hovudstaden i Toscana i Italia. Boka vart til rett etter svartedauden og omfattar 101 historier som blir fortalde gjennom ti dagar i ei gruppe på ti ungdommar – sju jenter og tre gutar. Dei har reist ut av byen og søkt tilhald i ein landleg villa for å verne seg mot den trugande byllepesten i 1348. For å få dagane til å gå medan dei ventar på betre tider, fortel dei skrøner på rundgang. Alle dei ti ungdommane fortel ei historie kvar, kvar av dei ti dagane.

Boccaccios historier har mykje til felles med eventyra – dei handlar om kløktige tenestefolk og dumme herrar, om lausaktige kvinnfolk, kåte elskarar og impotente husbondar, sleipe kremmarar, ågerkarar og hestehandlarar. Vi møter kardinalar og munkar som går til sengs med unge gutar, vi høyrer jødar og sarasenarar diskutere religiøse dogme, vi treffer pengegriske tullebukkar og forfjamsa bønder i byen.

Dekameronen er ikkje desto mindre noko langt meir enn berre røyndomsflukt, tidtrøyte, skjemt og skrøner. Boka gjev eit framifrå bilete av menneska sine vanar og uvanar, gjeremål og næringsvegar i tida ho vart til i, nett då humanismen og renessansen bryt fram or mellomalderen. Boccaccio er. etter Dante og Petrarca, den tredje udøde lege forfattaren til å finne si form i det rike intellektuelle livet som hadde sprunge ut i Italia i hundreåret etter keisar Frederik II sitt styre, eit multikulturelt regime der poesi og musikk, filosofi og vitskap, arkitektur og ingeniørkunst hadde vore dyrka.

Dette er epoken då San Tommaso d’Aquino underviste på sin eigen skule i Napoli, då San Francesco grunna det moderne munkevesenet ved Assisi, då Marco Polo la Austen for sine slitne føter, då Dante farta rundt i Italia og samla dialektar før han skreiv sin store guddomlege komedie, og då Petrarca lyfta poesien opp til sitt ypparste med dei ulukkelege songane til Laura.

Det er meir enn berre pesten som kan minne om tida vi lever i nett no. Dette var ei open tid med linjer ut til mange land, rik handel og flittig reiseverksemd. Folk drog til Midtausten, til Hellas, til Paris og Valencia, Venezia og Napoli. Det var ei tid for uro, store endringar og gjennombrot på så mange felt. Boccaccio var sjølv ein reisande kremmar og plukka opp folkelege forteljingar og allmenn visdom frå mange stader. I tillegg var han ein bokkunnig mann som kjende sin latin.

På oppmoding frå Samlaget har eg plukka ut eit lite utval med tretten historier frå dei ti dagane i Dekameronen – til lyst og ettertanke. Slik kan de gjere dykk kjende med eit av Samlagets største skattkammer – dei hundre og ein forteljingane som utgjer Boccaccios menneskelege komedie. Samlaget kan vere stolte av å tilby dette meisterverket i Magnus Ullelands djerve og friske omsetjing.

Sidan forteljingane er kjeda saman av ei rammehistorie, der kvar nye soge opnar med kommentarar til den føregåande, har det vore naudsynt å stusse nennsamt i dei fyrste avsnitta for at kapitla skal stå trygt på eigne bein.

Bislett, 1.4.2020

Jon Rognlien, litteraturkritikar og omsetjar

